 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՃԱՆԱՊԱՐՀՆԵՐԻ ԵՎ ԵՐԿԱԹՈՒՂԻՆԵՐԻ ՎՐԱ ԳՏՆՎՈՂ ԿԱՄՐՋԱՅԻՆ ԿԱՌՈՒՑՎԱԾՔՆԵՐԻ ՑԱՆԿԵՐԸ, ԴՐԱՆՑ ՎԵՐԱԿԱՌՈՒՑՄԱՆ (ԿԱՄ ՀԻՄՆԱՆՈՐՈԳՄԱՆ) ԾՐԱԳԻՐԸ ՈՒ ԿԻՐԱՐԿՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈՒԼԻՍԻ 2-Ի N 591 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅԱՆ ԵԶՐԱԿԱՑՈՒԹՅԱՆ


	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	10.12.2025 թ.

	
	N 02/12.2/40266-2025

	1.	Նախագծի 1-ին հավելվածի՝
1) 	3-րդ և 9-րդ կետերում «Հայաստանի Հանրապետության մարզպետարանների աշխատակազմեր» ձևակերպումերն անհրաժեշտ է համապատասխանեցնել «Տարածքային կառավարման մասին» ՀՀ օրենքի 7-րդ հոդվածով կիրառվող ձևակերպմանը:
	Ընդունվել է։
Կատարվել է համապատասխան փոփոխություններ։

	2) 6-րդ, 11-րդ, 16-րդ, 19-րդ և 27-րդ կետերում կիրառվում է «բեռնունակություն» ձևակերպումը, մինչդեռ 16-րդ կետում կիրառվում է «բեռնատարողություն» ձևակերպումը:
Առաջարկվում է Նախագծում կիրառել միօրինակ ձևակերպումներ:
Միաժամանակ, լրացուցիչ հստակեցման կարիք ունի «կամրջային կառուցվածքների նախագծման նորմատիվային բեռնվածը» ձևակերպումը:
	Ընդունվել է։
Կատարվել է համապատասխան փոփոխություն։
Ինչ վերաբերում է «կամրջային կառուցվածքների նախագծման նորմատիվային բեռնվածք» ձևակերպմանը, ապա ՀՀ քաղաքաշինության կոմիտեի նախագահի 2024 թվականի փետրվարի 14-ի N 08-Ն հրամանով հաստատված ՀՀՇՆ 32-03.01-2024 «Կամուրջներ և խողովակներ» շինարարական նորմերի 6-րդ կետի 40-րդ ենթակետի համաձայն՝ նորմատիվ բեռնվածքը դա կոնստրուկցիայի վրա ազդող բեռնվածքի արժեքն է, որը նախատեսված է կոնստրուկցիայի  հաշվարկման նորմերով և հավասար է կառուցվածքի նորմալ շահագործման ընթացքում կամ հեռանկարում ազդող առավելագույն ուժի մեծությանը։

	3) 	7-րդ կետի համաձայն՝ կամրջային կառուցվածքների վերակառուցմանն (կամ հիմնանորոգմանը) ուղղված ծրագրերի արդյունավետությունը պայմանավորված է այդ ծրագրերի իրականացման համար անհրաժեշտ նորմատիվ և մեթոդական  փաստաթղթերի առկայությամբ, մինչդեռ 2-րդ հավելվածով նախատեսված միջոցառումների ժամանակացույցում մեթոդական փաստաթղթերի հաստատման կամ մշակման մասով որևէ միջոցառում նախատեսված չէ:
	Ընդունվել է։
Կատարվել է համապատասխան փոփոխություններ։

	4) 16-րդ կետի համաձայն՝ կամրջային կառուցվածքների վերակառուցման (կամ հիմնանորոգման) համար պետք է գործող նորմատիվատեխնիկական փաստաթղթերի պահանջների համաձայն մշակվեն նախագծանախահաշվային փաստաթղթեր, մինչդեռ 2-րդ հավելվածով նախատեսված միջոցառումների ժամանակացույցում վերոգրյալի մասով որևէ միջոցառում նախատեսված չէ:
	Ընդունվել է։
Կատարվել է համապատասխան լրացումներ։

	5) 25-րդ կետի 1-ին ենթակետի համաձայն՝ միջոցառումների երկրորդ փուլի շրջանակներում նախատեսվում է հստակեցնել կամրջային կառուցվածքների վերակառուցման (կամ հիմնանորոգման) առաջնահերթությունները, խոշորացված ծախսերը և  ֆինանսավորման աղբյուրները, մինչդեռ 2-րդ հավելվածով նախատեսված միջոցառումների ժամանակացույցում վերոգրյալի մասով որևէ միջոցառում նախատեսված չէ:
	Չի ընդունվել։
Նախագծի 2-րդ հավելվածում կամրջային կառուցվածքների վերակառուցման (կամ հիմնանորոգման) առաջնահերթությունների, խոշորացված ծախսերի և  ֆինանսավորման աղբյուրների սահմանման մասով նախատեսված է  2-րդ «Կամրջային կառուցվածքների վերակառուցման (կամ հիմնանորոգման) միջոցառումների մշակում և հաստատում» միջոցառումը։ Որպես նշված միջոցառման  ակնկալվող արդյունք սահմանաված է կամրջային կառուցվածքների վերակառուցման (կամ հիմնանորոգման) միջոցառումների նախատեսում՝ ծրագրով նախատեսված կամրջային կառուցվածքների վերակառուցման (կամ հիմնանորոգման) առաջնահերթությունների, կատարման  ժամանակացույցի և խոշորացված ծախսերի  ու ֆինանսավորման աղբյուրների համաձայն (այդ թվում՝ նախագծային և շինարարական աշխատանքների)։

	6) 25-րդ կետի 2-րդ ենթակետում և Նախագծի 2-րդ հավելվածի 2-րդ կետի 1-ին ենթակետում լրացուցիչ հստակեցման կարիք ունի, թե ինչ իրավական ակտով են հաստատվելու կամրջային կառուցվածքների վերակառուցման (կամ հիմնանորոգման) միջոցառումները:
	Ընդունվել է։
Կատարվել է համապատասխան լրացումներ։

	2.	Նախագծի 2-րդ հավելվածի՝ 
1) 1-ին կետի 5-րդ ենթակետում լրացուցիչ հստակեցման կարիք ունի, թե ի՞նչ չափանիշների գնահատման արդյունքում է միևնույն՝ տիպային նախագծերի մշակման աշխատանքների պատվիրակման համար սահմանվել 1 տարի, 2 տարի և 3 տարի ժամկետներ:
	Ընդունվել է ի գիտություն։
Տիպային նախագծերի մշակման աշխատանքների պատվիրակման համար նախատեսվող ժամկետները սահմանվել են այդ աշխատանքների ծավալից ելնելով։ Դրանց ժամկետները սահմանվել են հիմք ընդունելով Ճարտարապետության և շինարարության Հայաստանի ազգային համալսարանի կողմից ներկայացված առաջարկությունները։

	2) «Կատարողը և համակարատարողը» սյունակն առաջարկվում է խմբագրել և վերջիններիս համար նախատեսել առանձին սյունակներ՝ միջոցառման կատարողներին և համակատարողներին հստակ տարանջատելո նպատակով:
	Ընդունվել է։
Կատարվել է համապատասխան լրացումներ և փոփոխություններ։

	3) ֆինանսական գնահատականը» բաժինը բացակայում է:
	Ընդունվել է ի գիտություն։
Նախագծի նպատակն է սահմանել ընդհանուր օգտագործան երկաթուղիների և ավտոմոբիլային ճանապարհների վրա գտնվող կամրջային կառուցվածքների վերակառուցման (կամ հիմնանորոգման) համար անհրաժեշտ միջոցառումները և հիմնավորել դրանց իրականացումն ապահովող համակարգված գործողությունները։
Նախագծի համաձայն պետք է յուրաքանչյուր միջոցառման համար մշակվի առանձին իրավական ակտ, որով պետք է ներկայացվի դրա շրջանակներում նախատեսվող աշխատանքների մասով ժամանակացույցը և ֆինանսական միջոցները։
Պետք է նշել, որ կամրջային կառուցվածքների վերակառուցման (կամ հիմնանորոգման) աշխատանքների մասով ֆինանսական գնահատականը հնարավոր է սահմանել դրանց տեխնիկական վիճակի հետազննության և անձնագրավորման արդյունքների համաձայն (հաշվի առնելով, որ դրանց վերակառուցման նվազագույն թույլատրելի մակարդակը սահմանվում է  տեխնիկական վիճակի հետազննության արդյունքում)։  

	3.	Առաջարկվում է խմբագրել Նախագծի հիմնավորման «Կապը ռազմավարական փաստաթղթերի հետ» բաժինը՝ հաշվի առնելով Վարչապետի 2024 թվականի դեկտեմբերի 19-ի N 02/08.86/43837-2024  հանձնարարականը, համաձայն որի՝ կապը ռազմավարական փաստաթղթերի հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։
	Ընդունվել է։
Նախագծի հիմնավորման մեջ կատարվել է համապատասխան լրացումներ։

	[bookmark: _GoBack]4.	Հաշվի առնելով ՀՀ կառավարության 2024 թվականի մայիսի 30-ի                  N 22 նիստի արձանագրության N ԱՔ/37-2024 քաղվածքի 1-ին կետի 1-ին ենթակետով տրված հանձնարարականը՝ ոչ միայն կամրջաշինական, այլ նաև ճանապարհաշինական ստանդարտները վերանայելու ուղղությամբ միջոցներ ձեռնարկելու վերաբերյալ, ինչպես նաև Վարչապետի աշխատակազմի ղեկավարի 2024 թվականի հուլիսի 24-ի N 02/12.21/25529-2024 գրությամբ Քաղաքաշինության կոմիտե ներկայացված՝ Տարածքային կառավարման և ենթակառուցվածքների նախարարի 2024 թվականի հուլիսի 3-ի N ԳՍ/30.1/21843-2024 գրությունը, համաձայն որի՝ ՀՀ ընդհանուր օգտագործման պետական ավտոմոբիլային ճանապարհների նախագծման սկզբունքները սահմանված են                                                  ՀՀ քաղաքաշինության կոմիտեի նախագահի 2022 թվականի դեկտեմբերի 12-ի N 28-Ն հրամանով հաստատված ՀՀՇՆ 32-01-2022 «Ավտոմոբիլային ճանապարհներ» նորմով՝ առաջարկվում է Տարածքային կառավարման և ենթակառուցվածքների նախարարության հետ համատեղ քննարկել ճանապարհաշինական ստանդարտները վերանայելու հարցը ևս՝ կամ ներկայացնել լրացուցիչ պարզաբանում ճանապարհային ստանդարտները վերանայելու ուղղությամբ ձեռնարկվող քայլերի վերաբերյալ:
	Ընդունվել է ի գիտություն։
Ճանապարհային ստանդարտները վերանայելու ուղղությամբ ձեռնարկված քայլերի շրջանակներում՝                                       
1․ՀՀ քաղաքաշինության կոմիտեի նախագահի 2025 թվականի ապրիլի 1-ի                       N 08-Ն հրամանով հաստատվել է ՀՀԿՀ 30-101-2024 «Քաղաքների և գյուղական բնակավայրերի փողոցների և ճանապարհների նախագծման կանոնները»,
2. ՀՀ քաղաքաշինության կոմիտեի նախագահի 2025 հունվարի 27-ի N 02-Ն հրամանով հաստատվել է ՀՀԿՀ 32-101-2025 «Ճանապարհային կոշտ պատվածքների նախագծման կանոնների հավաքածուն»,
3. մշակվել է «Ճանապարհային ոչ կոշտ պատվածքների նախագծման կանոնների հավաքածուի» նախագիծը, որը ներկայացվել է շահագրգիռ մարմիններ և մասնագիտական կազմակերպություններ քննարկման,
4․ մշակվել է «Ավտոմոբիլային ճանապարհներ. Շինարարություն»                          շինարարական նորմերի նախագիծը, որի առաջին խմբագրությունը ներկայացվել է շահագրգիռ մարմիններ և մասնագիտական կազմակերպություններ քննարկման։
5․ նախատեսվում է իրականացնել «Ընդհանուր օգտագործման ավտոմոբիլային ճանապարհներ, տրանսպորտային ենթակառուցվածքներ» նորմատիվ փաստաթղթերի ԵՄ նորմերին մոտարկման՝ թարգմանության և տեղայնացման աշխատանքները։





